
Chè Paran oswa Moun k ap bay swen, 
Nan semèn k ap vini yo, pitit ou a pral patisipe nan pwogram kourikoulòm sou prevansyon abi ak sekirite pèsonèl 
Safer, Smarter Kids la. Se yon seri edikatè ki gen lontan y ap anseye nan salklas, sikològ devlòpmantal ak espesyalis 
nan prevansyon abi ki te kreye kourikoulòm pou klas twazyèm ane sa a pou yo fòme timoun yo sou sekirite pèsonèl 
nan yon espas kote y ap amize yo, kote yo p ap gen lakrent, san yo pa ni di yo ni fè yo anyen ki ka fè yo pè. 

Paran yo ak moun k ap bay swen yo vle pwoteje timoun yo kont moun ki ka fè yo mal, men malerezman yo pa ka 
siveye timoun lan 24 sou 24. Kourikoulòm Safer, Smarter Kids la pral bay pitit ou a bon jan prensip pou l pwoteje tèt 
li ak konesans ki nesesè pou li idantifye ak evite sitiyasyon ki gen danje, moun ak konpòtman ki ka mete lavi l an 
danje, epi kijan pou l jwenn èd, konsa l ap tounen premye liy defans kont tout kalite abi.

Nou anseye kourikoulòm sa a nan sis (6) leson ki dire 60 minit yo chak, ki gen ladan yo videyo ak aktivite nou fè nan klas 
pou nou aprann timoun yo sijè tankou: sivis, limit kòporèl, respè pou tèt yo ak pou lòt moun, sekirite dijital, koute "Vwa k 
ap Gide," yo a epi pou yo pale ak yon adilt yo fè konfyans lè yon sitiyasyon ba yo konfizyon oswa mete yo malalèz. 

Si w gen nenpòt kesyon sou kourikoulòm lan, tanpri kontakte pwofesè pitit ou a. Si ou ta renmen aprann plis bagay 
sou kourikoulòm lan epi ou ta renmen wè echantiyon leson yo, tanpri vizite www.SaferSmarterKids.org. Epi pou 
plis enfòmasyon sou fason pou w kenbe pitit ou a an sekirite lè w ap ba li leson sou sekirite pèsonèl nan kay la ak 
aprann li idantifye konpòtman kote adilt danjere yo eseye etabli relasyon emosyonèl ak pitit ou, vizite  
www.SaferSmarterFamilies.org. 

Sensèman,

Lauren Book, M.S.Ed 
Fondatè/Direktè Jeneral, Lauren’s Kids 

 
KONSÈNAN LAUREN'S KIDS:
Fondatè Lauren's Kids se Lauren Book, yon dam ki gen yon Metriz nan Domèn 
Edikasyon;  li se yon sivivan abi seksyèl sou timoun, yon defansè prevansyon ak yon 
edikatè nan lekòl primè. Òganizasyon an fòme adilt ak timoun sou prevansyon abi 
seksyèl atravè yon kourikoulòm yo anseye anndan lekòl yo e atravè angajman pou 
nou pale sou abi sa yo atravè lemonn. Objektif Lauren's Kids se pou nou rive kreye 
yon mond kote okenn moun pa tolere abi seksyèl ni eksplwatasyon timoun. Lauren's 
Kids se yon òganizasyon ki gen deziyasyon 501(c)(3).

Pou w jwenn plis fason ou ka pale ak pitit ou a sou kijan pou l rete an 
sekirite, vizite SaferSmarterFamilies.org; pou resous adisyonèl, vizite 
LaurensKids.org. Pou w rapòte abi, rele Liy Asistans Nasyonal Dirèk 

ChildHelp kont Abi sou Timoun ChildHelp lan nan 1-800-422-4453, epi y ap 
refere w bay ajans ki resevwa rapò sou abi ki nan lokalite w la.


